
{truififmes toute cefte famille de tous les poincts im-
portans de la Religion Chreftienne. Louys nous
feruoit en cela de truchement, lequel poffede fort
bien nos myfteres, & les explique auec affection.
Tous approunoient & gouftoient grandement les veri-
tez Chreftiennes, & tant s’en faut qu'ils iugeaffent
aucun des commandemens de Dieu difficiles, que
mef{mes ils les trouunoient faciles. La continence con-
iugale, & l’indiffolubilité du mariage, leur fembloit
deuoir plus empefcher le progrez de 1’Euangile, & en
effect ce nous fera entre autres vne pierre d’achop-
pement. Cependant ils difoient qu’'eu égard a vne
vie eternellement heureufe, ou eternellement malheu-
reufe, rien [43] ne deuoit fembler difficile. Et puis,
difoit le pere de Louys, fi vous difiez qu’il falluft
paffer les deux, les trois, & plufieurs iours fans man-
ger, on y pourroit trouuer de la peine; mais en tout
le refte il n'y en a point. Il difoit que les Frangois
qui auoient efté icy, ne leur auoient iamais parlé de
Dieu, ains s’eftoient eux-mefmes adonnez comme eux
a courir & folaftrer auec les femmes. Au refte il di-
foit au P. Pijart qui eftoit auec moy, qu’il apprift
promptement la langue, afin d’aller demeurer a leur
village, & y eftre le Superieur d’'vne maifon.

En cefte vifite ie remarquay deux ou trois chofes.
Le pere de Louys entendant qu'il falloit apprendre le
figne de la Croix, le Pater, 1'Ave, & le Symbole des
Apoftres, dit que tout cela eftoit peu, & qu’il n’auroit
gueres d’efprit s'il ne pouuoit I’apprendre; qu’eftant
allé en diuerfes Natioms on luy auoit commis quel-
quesfois plus de vingt fortes d’affaires, & qu’au retour
il les auoit toutes rapportées tres-fidelement, & par-
tant qu’il auroit bien-toft appris & retenu ce peu que
nous luy impofions; cependant ce bel efprit trauailla



